ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ   N – Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՆՈՅԵՄԲԵՐԻ

17-Ի N1654-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին  մասը և «Ավելացված արժեքի հարկի մասին» ՀՀ օրենքի 6.1-րդ հոդվածը ՝ Հայաստանի Հանրապետության կառավարությունը ո ր ո շ ու մ է.

Հայաստանի Հանրապետության կառավարության 2011 թվականի նոյեմբերի 17-ի «Ներդրումային ծրագրի շրջանակներում «ԱՍԿԵ ԳՐՈՒՊ» բաց բաժնետիրական ընկերության կողմից 300 միլիոն դրամը գերազանցող ապրանքների ներմուծման դեպքում մաքսային մարմինների կողմից հաշվարկված ավելացված արժեքի հարկի գումարների վճարման ժամկետը մինչև երեք տարի ժամկետով հետաձգելու մասին» N 1654-Ա որոշման 1-ին կետում «2013 թվականի օգոստոսի 1-ը»  բառերը փոխարինել «2013 թվականի հոկտեմբերի 30-ը» բառերով:
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՆՈՅԵՄԲԵՐԻ

17-Ի N1654-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտությունը

Սույն որոշման նախագծի ընդունումը պայմանավորված է «ԱՍԿԵ ԳՐՈՒՊ» ԲԲ ընկերության կողմից` ՀՀ կառավարության 2011 թվականի նոյեմբերի 17-ի N1654-Ա որոշման համաձայն ներդրումային ծրագրի շրջանակներում իրականացվող աշխատանքների` ներմուծվող ապրանքների վերջնաժամկետի հստակեցման անհրաժեշտությամբ:

2. Ընթացիկ իրավիճակը և խնդիրները

Ներդրումային ծրագրի շրջանակներում ընկերությունը իրականացնում է ձուլման արտադրամասի վերազինման աշխատանքներ (ամրանների գլոցման հաստոն, հիդրավլիկ մկրատ` ջարդոնների մանրացման համար, ձուլման շերեփ և այլն)` վերապրոֆիլավորելով այն ամրանների արտադրության կազմակերպման համար:

Ընկերությունն արդեն իսկ իրականացրել է ապրանքների ներմուծման և տեղադրման աշխատանքների գերակշիռ մասը: Ներկայումս ընկերության կողմից պետք է ներմուծվի վերջին խմբաքանակը` օդի բաժանման մեքենան (ապրանքների ուշացման պատճառը մատակարար ընկերության կողմից նախնական ժամկետների խախտումն է), սակայն ներկայիս գործող որոշմամբ ներմուծումը հնարավոր է մինչև օգոստոսի 1-ը:

Նախագծով նախատեսվում է ներմուծման ժամկետը երկարաձգել ևս մեկ ամսով, ինչը հնարավորություն կտա ավարտել ներդրումային ծրագրի շրջանակներում նախատեսված ապրանքների ներմուծումը:

3. Տվյալ բնագավառում իրականացվող քաղաքականությունը

«Ավելացված արժեքի հարկի մասին» ՀՀ օրենքի և ՀՀ կառավարության 2011թ. N1119-Ն որոշման պահանջներին համաձայն ՀՀ կառավարության կողմից հավանության արժանացած ներդրումային ծրագրի շրջանակներում իրականացվող աշխատանքների անխափանության ապահովում:

4. Կարգավորման նպատակը և բնույթը

5. Նախագծի մշակման գործընթացում ներգրավված ինստիտուտները և անձիք

Նախագծի մշակմանը ինստիտուտներ և անձիք չեն ներգրավվել:

6. Ակնկալվող արդյունքը

«ԱՍԿԵ ԳՐՈՒՊ» ԲԲ ընկերությունը ներդրումային ծրագրի շրջանակներում իրականացնում է մետաղի ձուլման արտադրամասի վերազինման աշխատանքներ (ամրանների գլոցման հաստոն, հիդրավլիկ մկրատ` ջարդոնների մանրացման համար, ձուլման շերեփ և այլն)` վերապրոֆիլավորելով այն ամրանների արտադրության կազմակերպման համար: 

Ներդրումային ծրագրի շրջանակներում «ԱՍԿԵ ԳՐՈՒՊ» ԲԲ ընկերությունը ներդրումներ է իրականացնում շուրջ 8.64 մլրդ ՀՀ դրամի չափով, որի միջոցով ներդրվում է «Siemens VAI» ընկերության համապատասխան սարքավորումները: Ընկերությունը նախատեսում է վերազինման աշխատանքները ավարտել 2013թ-ին, որի արդյունքում կստեղծվեն մոտ 300 նոր աշխատատեղ:

7. Այլ տեղեկություններ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

        ԷԿՈՆՈՄԻԿԱՅԻ ՆԱԽԱՐԱՐ

ՎԱՀՐԱՄ ԱՎԱՆԵՍՅԱՆ
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՆՈՅԵՄԲԵՐԻ

17-Ի N1654-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն 
	Կատարված փոփոխությունները

	
	1
	2
	
	3

	
	ՀՀ ԿԱ պետական եկամուտների կոմիտե
01/3-4/10922-13
12.09.2013թ.
	«Հայաստանի Հան​րա​պե​տու​թյան կառավարության 2011 թվականի նոյեմբերի 17-ի N1654-Ա որոշման մեջ փո​փո​խություն կատարելու մասին» ՀՀ կառավարության որոշման նախագծի վերաբերյալ դի​տո​ղություններ և առաջարկություններ չունենք:
	Ընդունվել է ի գիտություն:
	

	
	ՀՀ ֆինանսների նախարարություն

1/6.2-2/13663-13
18.09.2013թ
	«Հայաստանի Հանրապետության կառավարության 2011 թվականի նոյեմբերի 17-ի թիվ 1654-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի կապակցությամբ հայտնում ենք, որ դիտողություններ և առաջարկություններ չունենք:
	Ընդունվել է ի գիտություն:
	

	
	ՀՀ արդարադատության նախարարություն
01/5387-13

12.09.2013թ.


	1. Նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունել 2011 թվականի նոյեմբերի 17-ի թիվ 1654-Ա որոշումը, մասնավորապես` խոսքը վերաբերում է «Ավելացված արժեքի հարկի մասին» ՀՀ օրենքի 6.1-րդ հոդվածին:

2. Նախագծի նախաբանից անհրաժեշտ է հանել «և 5-րդ» բառերը` նկատի ունենալով, որ «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասը սոսկ ընթացակարգային հարցեր է կանոնակարգում, այնինչ նախաբանում արդեն իսկ հղում է արված «Իրավական ակտերի մասին» ՀՀ օրենքի 70-րդ հոդվածի 1-ին մասին, որի համաձայն նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները: 

3. Նախագիծն անհրաժեշտ համաձայնեցնել ՀՀ ֆինանսների նախարարության և ՀՀ կառավարությանն առնթեր պետական եկամուտների կոմիտեի հետ:
	Ընդունվել է:

Ընդունվել է:

Ընդունվել է:


	Կատարվել է համապատասխան փոփոխություն:

Կատարվել է համապատասխան փոփոխություն:

Նախագիծը համաձայնեցվել է ՀՀ ֆինանսների նախարարության և ՀՀ ԿԱ պետական եկամուտների կոմիտեի հետ:















